第三章  布施波羅蜜
(福嚴佛學院，釋厚觀，1997.11.14)

【思考問題】
1、  布施有何利益？布施（財施、法施）可得什麼果報？

2、  布施之分類有那些？

3、  什麼是財施？什麼是法施？

4、  比較財施與法施之優劣。

5、  出家菩薩應如何行財施？

6、  何謂清淨施？何謂不淨施？

7、  如何於布施的同時兼斷煩惱？

8、  何謂世間布施？何謂出世間布施？

9、  何謂布施波羅蜜？

10、 「二乘的布施」與「佛、菩薩的布施波羅蜜」有何不同？

十一、決定布施福德的因素有那些？如何增長布施福德？

十二、試從1.布施者的發心；2.接受布施者身份；3.所布施的東西等方面來討論布施福德之優劣。

十三、若所布施的東西對受者而言並未得受用時，施者有福德嗎？

十四、菩薩布施時，應先施何人？
十五、試探討各經論所說各種不同的布施所欲表達的理念。

十六、如何具足滿布施波羅蜜？
十七、布施時如何觀「三輪體空」（施物、施者、受者不可得）？
十八、行布施波羅蜜時，如何生六波羅蜜？

一、布施之利益與果報

（一）布施之利益：
《大智度論》卷11〈大智度論釋初品中讚檀波羅蜜義第18〉，大正25，140a21~c14：

問曰：檀有何等利益故，菩薩住般若波羅蜜中，檀波羅蜜具足滿？
答曰：檀有種種利益：檀為寶藏常隨逐人、檀為破苦能與人樂、檀為善御開示天道、檀為善府攝諸善人、(施攝善人與為因緣故言攝)檀為安隱臨命終時心不怖畏、檀為慈相能濟一切、檀為集樂能破苦賊、檀為大將能伏慳敵、檀為妙果天人所愛、檀為淨道賢聖所遊、檀為積善福德之門、檀為立事聚眾之緣、檀為善行愛果之種、檀為福業善人之相、檀破貧窮斷三惡道、檀能全護福樂之果、檀為涅槃之初緣、入善人聚中之要法、稱譽讚歎之淵府、入眾無難之功德、心不悔恨之窟宅、善法道行之根本、種種歡樂之林藪、富貴安隱之福田、得道涅槃之津梁，聖人大士智者之所行，餘人儉德寡識之所效。
復次，譬如失火之家，黠慧之人明識形勢，及火未至急出財物，舍雖燒盡財物悉在，更修室宅，好施之人亦復如是，知身危脆財物無常修福及時，如火中出物後世受樂，亦如彼人更修宅業福慶自慰。愚惑之人但知惜屋匆匆營救，狂愚失智不量火勢猛風絕焰土石為焦，翕響之間蕩然夷滅，屋既不救財物亦盡，飢寒凍餓憂苦畢世。慳惜之人亦復如是，不知身命無常須臾叵保，而更聚歛守護愛惜，死至無期忽焉逝沒，形與土木同流，財與委物俱棄，亦如愚人憂苦失計。
復次，大慧之人有心之士，乃能覺悟知身如幻財不可保，萬物無常唯福可恃，將人出苦津通大道。
復次，大人大心能大布施，能自利己，小人小心不能益他，亦不自厚。
復次，譬如勇士見敵必期吞滅，智人慧心深得悟理，慳賊雖強亦能挫之必令如意，遇良福田值好時節(時應施之時也遇，而不施是名失時)覺事應心能大布施。
復次，好施之人為人所敬，如月初出無不愛者，好名善譽周聞天下，人所歸仰一切皆信。好施之人，貴人所念，賤人所敬，命欲終時其心不怖。如是果報今世所得，譬如樹華大果無量，後世福也，生死輪轉往來五道無親可恃，唯有布施，若生天上人中得清淨果皆由布施，象馬畜生得好櫪養，亦是布施之所得也。布施之德富貴歡樂，持戒之人得生天上，禪智心淨無所染著，得涅槃道。布施之福是涅槃道之資糧也，念施故歡喜，歡喜故一心，一心觀生滅無常，觀生滅無常故得道。如人求蔭故種樹，或求華或求果故種樹，布施求報亦復如是，今世後世樂如求蔭，聲聞、辟支佛道如華，成佛如果，是為檀種種功德。

（二）法施功德：一華 （口有異香）、十果。

  《大智度論》卷11〈釋初品中檀波羅蜜法施義第20〉，大正25，144a12~b11：

阿輸伽王一日作八萬佛圖，雖未見道，於佛法中少有信樂，日日請諸比丘入宮供養，日日次地留法師說法。有一三藏年少法師，聰明端正，次應說法。在王邊坐，口有異香，王甚疑怪，謂為不端，欲以香氣動王宮人。語比丘言：「口中何等？開口看之！」即為開口，了無所有；與水令漱，香氣如故。王問：「大德！新有此香？舊有之耶？」比丘答言：「如此久有，非適今也。」又問：「有此久如？」以偈答曰：「迦葉佛時，集此香法，如是久久，常若新出。」
王言：「大德！略說未解，為我廣演！」答曰：「王當一心，善聽我說：我昔於迦葉佛法中，作說法比丘。常在大眾之中，歡喜演說迦葉世尊無量功德，諸法實相，無量法門，殷勤讚講，教誨一切。自是以來，常有妙香從口中出，世世不絕，恆如今日。而說此偈：草木諸華香，此香氣超絕，能悅一切心，世世常不滅。」
于時國王愧喜交集，白比丘言：「未曾有也，說法功德大果乃爾。」比丘言：「此名為華，未是果也。」王言：「其果云何？願為演說！」答言：「果略說有十，王諦聽之，即為說偈言：

    大名聞端政　　得樂及恭敬   　威光如日月　　為一切所愛
    辯才有大智　　能盡一切結     苦滅得涅槃　　如是名為十」
（三）布施之果報：布施果報通五乘（人、天、聲聞、緣覺、佛）

1、《大品般若經》卷1，大正8，220a10~18：

舍利弗，菩薩摩訶薩行般若波羅蜜布施時，應作如是分別：如是布施得大果報，如是布施得生剎利大姓、婆羅門大姓、居士大家，如是布施得生四天王天處、三十三天、夜摩天、兜率陀天、化樂天、他化自在天，因是布施得入初禪、二禪、三禪、四禪、無邊空處、無邊識處、無所有處、非有想非無想處，因是布施得生八聖道分，因是布施能得須陀洹道、乃至佛道，當學般若波羅蜜。

（《大智度論》卷32，大正25，301a19~27）

2、《大智度論》卷32〈釋初品四緣義第49〉，大正25，301b21~302a5：

如以般若波羅蜜心布施，無所著故得大果報。
復次，為涅槃故施亦得大報，以大悲心為度一切眾生故，布施亦得大報。
復次，大果報者，如是中說生剎利家乃至得佛者是。
問曰：云何布施得生剎利家，乃至得佛？
答曰：若有人布施及持戒故。得人天中富貴。
如有人至心布施持戒故生剎利家、剎利者王及大臣。
若著於智慧經書而不惱眾生，布施持戒故生婆羅門家。
若布施持戒減少，而樂著世樂，生居士大家，居士者小人而巨富。
若布施持戒清淨，小勝厭患家業，好樂聽法，供養善人，生四天王處。所以者何？在彼有所須欲，心生皆得常見此間賢聖善人，心生供養以近修福處故。
若布施持戒清淨，供養父母及其所尊心欲求勝，生三十三天。
若布施持戒清淨，而好學問其心柔和，生夜摩天。
若布施持戒清淨，令二事轉勝，好樂多聞分別好醜，愛樂涅槃，心著功德，生兜率天。
若布施深心，持戒多聞，好樂學問，自力生活，生化樂天。
若布施時，清淨持戒轉深，好樂多聞，自貴情多，不能自苦，從他求樂，生他化自在天。他所思惟懃心方便，化作女色，五欲奪而自在，譬如庶民苦身，自業強力奪之。
復次，布施時，以願因緣故生天上，如經說：有人少行布施持戒，不知禪定，是人聞有四天王天，心常志願。佛言：是人命終生四天上，必有是處，乃至他化自在天亦如是。
復次，有人布施持戒，修布施時其心得樂，若施多樂亦多，如是思惟捨五欲除五蓋，入初禪乃至非有想非無想天如是，四禪四無色定義如上說。
復次，有人布施佛及佛弟子，從其聞說道法，是人因此布施故，心得柔軟，智慧明利，即生八聖道分。斷三結得須陀洹果，乃至佛道亦如是。因是布施聞其說法，便發阿耨多羅三藐三菩提心。
復次，未離欲布施，生人中富貴及六欲天中。
若離欲心布施，生梵世天上乃至廣果天。
若離色心布施，生無色天中。
離三界布施，為涅槃故得聲聞道。
布施時惡厭憒鬧，好樂閑靜，喜深智慧，得辟支佛。
布施時起大悲心欲度一切，為第一甚深畢竟清淨智慧，得成佛道。

（四）多懷瞋恚、憍慢、不持戒之布施，不一定會得人天福報→受畜生形，墮鬼神道中。

《大智度論》卷12〈釋初品中檀波羅蜜法施之餘〉，大正25，152c11~153a1：

菩薩布施時能分別知：不持戒人若鞭打拷掠閉繫，枉法得財而作布施，生象馬牛中，雖受畜生形，負重鞭策羇靽乘騎，而常得好屋好食，為人所重以人供給；又知惡人多懷瞋恚，心曲不端而行布施當墮龍中，得七寶宮殿妙食好色；又知憍人多慢瞋心布施，墮金翅鳥中，常得自在，有如意寶珠以為瓔珞，種種所須皆得自恣，無不如意，變化萬端無事不辦；又知宰官之人，枉濫人民，不順治法而取財物，以用布施墮鬼神中，作鳩槃茶鬼，能種種變化五塵自娛；又知多瞋佷戾嗜好酒肉之人，而行布施墮地夜叉鬼中，常得種種歡樂音樂飲食；又知有人剛愎強梁，而能布施車馬代步，墮虛空夜叉中，而有大力所至如風；又知有人妒心好諍，而能以好房舍、臥具、衣服、飲食布施故，生宮觀飛行夜叉中，有種種娛樂便身之物，如是種種當布施時能分別知，是為菩薩布施生般若。
二、布施之分類
（一）《大智度論》之論說：

1. 二種分類的布施

A. 財施，法施

B. 淨施，不淨施 (《大智度論》卷33，大正25，304b26~c13；《大智度論》卷11， 大正25，140c28~141a19。)

C. 世間檀，出世間檀

D. 聖人稱譽檀，聖人不稱譽檀    (《大智度論》卷11，大正25，142a13~b15)

E. 聲聞檀，佛菩薩檀

2. 三種分類的布施

A. 財施、法施、無畏施

（1）《大智度論》卷14，大正25，162b19~25：

云何持戒能生於檀？檀有三種：一者、財施；二者、法施；三者、無畏施。持戒自撿不侵一切眾生財物，是名財施；眾生見者慕其所行，又為說法令其開悟，又自思惟，我當堅持淨戒，與一切眾生作供養福田，令諸眾生得無量福，如是種種名為法施；一切眾生皆畏於死，持戒不害，是則無畏施。

（2）《優婆塞戒經》卷4，大正24，1054b28~c8：

善男子，施有二種：一者法施，二者財施。法施則得財、法二報，財施唯還得財寶報。菩薩修行如是二施，為二事故：一、令眾生遠離苦惱；二、令眾生心得調伏。善男子，復有三施：一以法施、二無畏施、三財物施。以法施者，教他受戒出家修道，白四羯磨，為壞邪見說於正法，能分別說粽非實等，宣說四倒及不放逸是名法施，若有眾生怖畏王者、師子、虎、狼、水、火、盜賊，菩薩見已能為救濟，名無畏施。
B. 物施、供養恭敬施、法施
《大智度論》卷12〈釋初品中檀波羅蜜法施之餘〉，大正25，146c27~147a11：
檀有三種：一者、物施；二者、供養恭敬施；三者、法施。

云何物施？珍寶、衣食、頭目、髓腦，如是等一切內外所有盡以布施，是名物施。
恭敬施者，信心清淨，恭敬禮拜，將送迎逆讚遶供養，如是等種種名為恭敬施。

法施者為道德故，語言、論議、誦讀、講說除疑問答，授人五戒，如是等種種為佛道故施，是名法施。是三種施滿，是名檀波羅蜜滿。

復次，三事因緣生檀，一者、信心清淨；二者、財物；三者、福田。心有三種：若憐愍、若恭敬、若憐愍恭敬。

施貧窮下賤及諸畜生，是為憐愍施。

施佛及諸法身菩薩等，是為恭敬施。

若施諸老病、貧乏、阿羅漢、辟支佛，是為恭敬憐愍施。

（二）《彌勒菩薩所問經論》關於布施種類之論說：
《彌勒菩薩所問經論》卷6，大正26，258b8~c27

問曰：應說布施差別之相。
答曰：略說則有一種布施，謂不貪心，相應心施。
復有二種：一、見受者；二、不見受者。不見受者者，如置物火中，及恒河中；又見施主者，有施、有布施。彼亦有二種：謂染、不染。染者，謂家法餘食及婬女人莊嚴具施，是名染施；不染施者，謂施貧窮孤獨人等是不染施。
復有二種施：謂法施、資生施。法施者，謂離供養恭敬等心，於法中法想，遠離愛心及顛倒心，說修多羅等是名法施。
復有三種施：即此二種加無畏施。無畏施者，作如是言：汝莫怖畏、汝莫怖畏。又無畏施者，見諸眾生種種怖畏施與無畏。此義云何？謂見他畏起，與現世及未來世無怖畏心，而口說言：「汝莫怖畏、汝莫怖畏，我為汝作如是如是方便，隨何等方便與汝畢竟無畏之處，名無畏施。」彼怖畏者如貧窮人受於苦惱，此怖畏者亦復如是，以與無畏對治法故。
復有四種施：即向三種。復有大施，言大施者，謂受持五戒，此是如來所說大施，以能攝取無量眾生故，成就無量眾生樂故。資生飲食用布施者，不能廣作利益眾生，受持五戒能作利益，以能盡形受持五戒，念念增長種種功德，以依止彼根本心故，諸功德聚乃至命根不斷絕住。
復有四種施：此四種施略有二種，一者、不淨；二者、淨。不淨中有二種差別，何等為二？一者、怖畏施；二者、求報恩施。以何義故，名為不淨？如世間田以為荊棘惡草等覆故名不淨，此亦如是，以怖畏故求報恩，故名不淨施。淨中亦有二種差別，何等為二？一者、敬重心施，二者、慈悲心施，除此四種更有上上勝施，如偈言：下求有資生　　　下下怖畏施　　智者敬重施　　　勝智慈悲施　
復有四種施：何等為四？一者、自利益施，非他利益；二者、他利益施，非自利益；三者、俱利益施；四者、俱無利益施。自利益施、非他利益者：謂凡夫聖人伏離煩惱：或有非是伏離煩惱：或時施與諸佛如來；或時施與形像塔廟；是名自利益施、非他利益。他利益施、非自利益者：謂阿羅漢、阿那含等，除為現果施與眾生，是名他利益施、非自利益。俱利益施者：謂施伏離煩惱凡夫；或未伏離煩惱凡夫；是名俱利益施。俱無利益施者：除為現果，謂阿羅漢、阿那含等為塔廟施，是名俱無利益施。
又復略說，諸菩薩摩訶薩有四種施：悉能攝取一切善根，何等為四？一者、平等心施；二者、對治施；三者、迴向大菩提施；四者、依寂滅施，如是諸菩薩摩訶薩為滿足檀波羅蜜故，如是布施應知。
（三）其他論說：

1. 四種布施：筆施(見人之發心書寫經典，以筆施之，助成善緣)，墨施(見人書寫經典，以墨施之，助成善緣)，經施，說法施。 (見《菩薩善戒經》卷1)

2. 五種布施：施遠來者，施遠去者，施病瘦者，施飢餓者，施智法人。（見《賢愚經諸經要集》卷11）

3. 七種布施：施客人，施行人，施病人，施侍病，施園林，六施常食，隨時施。（見《俱舍論》卷18）

4. 八種布施：隨至施，怖畏施，報恩施，求報施，習先施，希天施，要名施，為莊嚴心、資助心、資瑜伽、得上義而施。（ 見《俱舍論》卷18，大正29，96b29~c7）

三、財施與法施

（一）財施：
1、外財布施—田園、財產、衣食、珍寶、國土、妻子等布施。
2、內財布施—身命布施，頭目腦髓手足等。

《大智度論》卷11〈釋初品中讚檀波羅蜜義第18〉，大正25，142b15~143c16

《大智度論》卷30〈初品中諸佛稱讚其命釋論第47〉，大正25，283b1~5
  3、財施 ( 有信、有福田、有財物三事和合時心生捨法，能破慳貪。
   《大智度論》卷11〈大智度論釋初品中檀相義第19〉，大正25，140c16~21：
問曰：云何名檀？

答曰：檀名布施心相應善思，是名為檀。

有人言：從善思起身口業，亦名為檀。

有人言：有信、有福田、有財物，三事和合時，心生捨法能破慳貪，是名為檀。譬如慈法觀眾生，樂而心生慈，布施心數法亦復如是，三事和合，心生捨法，能破慳貪。

（二）法施

1、法施：常以淨心思善，不求名利供養，不自高輕人，以般若、大悲心相應，開示聲聞法、大乘法。
《大智度論》卷11〈釋初品中檀波羅蜜法施義第20〉，大正25，143c19~144a12：
問曰：云何名法布施？

答曰：有人言，常以好語有所利益，是為法施。

復次，有人言：以諸佛語妙善之法，為人演說，是為法施。

復次，有人言：以三種法教人，一修妒路、二毘尼、三阿毘曇，是為法施。

復次，有人言：以四種法藏教人，一修妒路藏、二毘尼藏、三阿毘曇藏、四雜藏，是為法施。

復次，有人言：略說以二種法教人，一、聲聞法；二、摩訶衍法；是為法施。

問曰：如提婆達呵多等，亦以三藏、四藏、聲聞法、摩訶衍法教人，而身入地獄是事云何？

答曰：提婆達邪見罪多，呵多妄語罪多，非是為道清淨法施，但求名利恭敬供養，惡心罪故提婆達生入地獄，呵多死墮惡道。

復次，非但言說名為法施，常以淨心善思，以教一切是名法施。譬如財施不以善心不名福德，法施亦爾，不以淨心善思，則非法施。

復次，說法者，能以淨心善思讚歎三寶，開罪福門，示四真諦，教化眾生，令入佛道，是為真淨法施。

復次，略說法有二種：一者、不惱眾生善心慈愍，是為佛道因緣；二者、觀知諸法真空，是為涅槃道因緣。在大眾中興愍哀心說此二法，不為名聞利養恭敬，是為清淨佛道法施。

2、法施二說
《大智度論》卷22〈釋初品中八念義第36之餘〉，大正25，227b1~6：
問曰：何等是法施？

答曰：佛所說十二部經，清淨心為福德與他說，是名法施。
復有以神通力令人得道，亦名法施。如《網明菩薩經中》說：有人見佛光明得道者、生天者，如是等口雖不說，令他得法故，亦名法施。
3、菩薩清淨法施
《大智度論》卷39〈釋往生品第四之中〉，大正25，345b4~11

是菩薩清淨法施不求名利供養恭敬，不貪弟子，不恃智慧，亦不自高輕於餘人，亦不譏刺，但念十方諸佛慈心念眾生，我亦如是學佛道說法，無所依止適無所著，但為眾生令知諸法實相，如是清淨說法，世世不失智慧光明，乃至阿耨多羅三藐三菩提。
四、財施與法施之比較

「法施」勝「財施」 ( 《大智度論》卷11，大正25，144c8~145a5

    問曰：財施、法施何者為勝？
答曰：如佛所言，二施之中法施為勝。所以者何？財施果報在欲界中，法施果報或在三界，或出三界。
復次，口說清淨深得理中，心亦得之，故出三界。

復次，財施有量，法施無量；財施有盡，法施無盡，譬如以薪益火其明轉多。
復次，財施之報淨少垢多，法施之報垢少淨多。

復次，若作大施必待眾力，法施出心不待他也。

復次，財施能令四大諸根增長，法施能令無漏根力覺道具足。

復次，財施之法，有佛無佛世間常有，如法施者唯有佛世乃當有耳，是故當知法施甚難。云何為難？乃至有相辟支佛不能說法，直行乞食飛騰變化而以度人。

復次，從法施中能出生財施，及諸聲聞、辟支佛、菩薩及佛。

復次，法施能分別諸法，有漏無漏法，色法無色法，有為無為法，善不善無記法。常法無常法，有法無法，一切諸法實相清淨不可破不可壞，如是等法略說則八萬四千法藏，廣說則無量，如是等種種，皆從法施分別了知，以是故法施為勝。

是二施和合名之為檀，行是二施願求作佛，則能令人得至佛道，何況其餘。
問曰：四種捨名為檀，所謂財捨、法捨、無畏捨、煩惱捨，此中何以不說二種捨？
答曰：無畏捨與尸羅無別故不說，有般若故不說煩惱捨，若不說六波羅蜜。則應具說四捨。

※參考《大智度論》卷22〈釋初品中八念義第36之餘〉，大正25，227a20~b1

      《大智度論》卷88〈釋四攝品第78〉，大正25，682c2~11

      《瑜伽師地論》卷70〈決擇分中聲聞地之4〉，大正30，688a24~b2 

五、出家菩薩之財施
《大智度論》：出家人多應法施，出家菩薩守護戒故，不畜財物。
《瑜伽師地論》：為利他故，應畜衣缽、生色、可染…等。

（一）大智度論之論說：
1.《大智度論》卷29〈初品中迴向釋論第45〉，大正25，271b10~15：

聞佛法有二種施：法施、財施。出家人多應法施，在家者多應財施。我今以先世因緣故不生富家，見敗菩薩輩作罪布施，心不喜樂，聞佛不讚多財布施，但美心清淨施。以是故隨所有物而施，又出家菩薩守護戒故不畜財物。
※參考《大智度論》卷49〈釋發趣品第20〉，大正25，412a

        《大智度論》卷81〈釋六度品第68之餘〉，大正25，628b~c

            《十住毘婆沙論》卷7〈歸命相品第14〉，大正26，54b

2.《大智度論》卷73〈釋阿鞞跋致品第55〉，大正25，576b8~27：

問曰：經中說阿鞞跋致菩薩方便力，為利益眾生故受五欲，是何等方便？
答曰：譬如以鉗取火，雖捉而不燒。五欲如火，能燒人善根，是菩薩思惟我出家一身，云何能以布施攝眾生？眾生多須飲食、衣服，須法者少，菩薩為攝眾生故，故生富貴家布施眾生，恣其所須，出家在家眾生能廣利益，譬如大地，人民、鳥獸皆蒙利潤，是時四種行六波羅蜜。若出家讚布施，或有人言汝自一身無財，但教人施則不信受，是故菩薩方便作白衣，以財充滿一切，而勸行施，人則信受是菩薩。或作轉輪聖王，心念施時，則滿閻浮提珍寶，如頂生王宮殿中，心生欲寶則寶至于膝，或作帝釋或作梵王，能雨珍寶滿三千世界供養於佛，充滿一切為攝眾生故而自不受。人受五欲則心生憍慢凌易於人，是人常斷婬欲故，諸煩惱薄不生憍慢，不生憍慢故，不凌易眾生，是名阿鞞跋致相。
（二）《瑜伽師地論》之論說：

1.與聲聞共學戒

2.與聲聞不共學戒

(《瑜伽師地論》卷41〈本地分中菩薩地〉，大正30，571a7~b5：
若諸菩薩安住菩薩淨戒律儀，如薄伽梵，於別解脫毘奈耶中，將護他故建立遮罪，制諸聲聞令不造作，諸有情類未淨信者令生淨信，已淨信者令倍增長，於中菩薩與諸聲聞，應等修學無有差別。何以故？以諸聲聞自利為勝，尚不棄捨將護他行，為令有情未信者信，信者增長學所學處，何況菩薩利他為勝！

若諸菩薩安住菩薩淨戒律儀，如薄伽梵，於別解脫毘奈耶中，為令聲聞少事少業少悕望住建立遮罪，制諸聲聞令不造作，於中菩薩與諸聲聞不應等學。何以故？以諸聲聞自利為勝不顧利他，於利他中少事少業少悕望住可名為妙，非諸菩薩利他為勝，不顧自利於利他中少事少業少悕望住得名為妙，如是菩薩為利他故，從非親里長者居士婆羅門等及恣施家，應求百千種種衣服，觀彼有情有力無力，隨其所施如應而受，如說求衣求缽亦爾。如求衣缽，如是自求種種絲縷令非親里為織作衣，為利他故應畜種種憍世耶衣諸坐臥具事，各至百，生色可染百千俱胝，復過是數亦應取積，如是等中少事少業少悕望住制止遮罪，菩薩不與聲聞共學。安住淨戒律儀菩薩，於利他中懷嫌恨心懷恚惱心，少事少業少悕望住，是名有犯有所違越，是染違犯，若有嬾惰懈怠忘念無記之心，少事少業少悕望住，是名有犯有所違越，非染違犯。

六、清淨施與不淨施

（一）《大智度論》卷11，大正25，140c28~141a19

施有二種：有淨有不淨。不淨施者直施無所為，或有為求財故施，或愧人故施，或為嫌責故施，或畏懼故施，或欲取他意故施，或畏死故施，或狂人令喜故施，或自以富貴故應施，或諍勝故施，或妒瞋故施，或憍慢自高故施，或為名譽故施，或為咒願故施，或解除衰求吉故施，或為聚眾故施，或輕賤不敬施，如是等種種名為不淨施。

      淨施者：與上相違名為淨施。
復次，為道故施，清淨心生無諸結使，不求今世後世報，恭敬憐愍故，是為淨施，淨施是趣涅槃道之資糧，是故言為道故施。若未得涅槃時施，是人天報樂之因，淨施者如華瓔珞初成未壞香潔鮮明，為涅槃淨施得果報香亦復如是。如佛說，世有二人為難得：一者、出家中非時解脫比丘；二者在家白衣能清淨布施。是淨施相乃至無量世，世世不失，譬如券要終無失時，是布施果因緣和合時便有，譬如樹得時節會，便有華葉果實，若時節未至，有因而無果。

     （參見：《大智度論》卷29，大正25，272c5~21；卷33，大正25，304b26~c13）
（二）《華嚴經》卷58〈離世間品第38之6〉，大正10，304c22~305a1→十種清淨施

      佛子菩薩摩訶薩有十種清淨施。何等為十？所謂平等施，不揀眾生故；隨意施，滿其所願故；不亂施，令得利益故；隨宜施，知上中下故；不住施，不求果報故；開捨施，心不戀著故；一切施，究竟清淨故；迴向菩提施，遠離有為、無為故；教化眾生施，乃至道場不捨故；三輪清淨施，於施者、受者、及以施物，正念觀察，如虛空故；是為十。若諸菩薩安住此法，則得如來無上清淨廣大施。

（三）《瑜伽師地論》卷39〈本地分中菩薩地第15初持瑜伽處施品第9〉，大正30，510a13~b25→清淨施十種相

云何菩薩清淨施？當知此施有十種相：一、不留滯施；二、不執取施；三、不積聚施；四、不高舉施；五、無所依施；六、不退弱施；七、不下劣施；八、不向背施；九、不望報恩施；十、不希異熟施。
云何不留滯施？謂諸菩薩見來求者正現在前，速疾惠施不作留滯，非來求者疾望得財，如諸菩薩速希惠施。

云何不執取施？謂諸菩薩不以妄見執取於施，或執此施空無有果，或執殺害而行惠施以為正法，或執唯施極淨圓滿是世出世究竟清淨。

云何不積聚施？謂諸菩薩不於長時漸漸積集聚多財物然後頓施。何以故？非諸菩薩現有施物，見來求者正現在前，堪能不施？不見？不施是稱正理？云何積財而不速施？又諸菩薩不見積財後方頓施，是能生長多福之門，又正觀見若別若總求者，相似漸施頓施財物平等，何緣而執福有差別。又諸菩薩見積聚施其施有罪，見隨得施其施無罪。何以故？若積聚已然後頓施，是則先時有來求者，其數或百而不施與，令生嫌恨不忍不信；後有一類或不希求，畜積珍財強而頓施，是故菩薩不積聚施。

云何不高舉施？謂諸菩薩於來求者，謙下心施，亦不與他競勝而施，亦不施已而生憍慢，謂我能施我是施主餘則不爾。

云何無所依施？謂諸菩薩不依稱譽聲頌而施，體達世間稱譽聲頌虛妄分別，文字所起唯是虛音，繫屬妄嚮，譬如世間[禾*肙][麥*弋]葉聚。

云何不退弱施？謂諸菩薩施先意悅，施時心淨施已無悔，聞諸菩薩廣大第一最勝施時，不自輕蔑恐怖退弱。

云何不下劣施？謂諸菩薩於諸施物，勤數簡擇最勝最妙飲食、車乘、衣服等物持用布施。

云何不向背施？謂諸菩薩其心平等不隨朋黨，於怨親中悲心等施。

云何不望報恩施？謂諸菩薩悲心、愍心而行惠施，終不於他希望反報，但觀求樂愛火所燒，無有勢力，性苦眾生，深心悲愍而行惠施。

云何不希異熟施？謂諸菩薩修行惠施，終不希望當來所得財寶圓滿自身、圓滿施果異熟，觀一切行性是虛偽，觀大菩提最勝功德，由此十相菩薩所行布施清淨最極清淨。

（四）《大寶積經》卷120〈廣博仙人會第49〉，大正11，679b28~c25→三十二種不淨施

      大仙，三十二種不淨之施，汝今諦聽：

若復有人，倒見施者，不名淨施；因報恩者，不名淨施；不哀愍者，不名淨施；為色欲者，不名淨施；若施火中，不名淨施；擲水中者，不名淨施；恐怖施者，不名淨施；施五家者，不名淨施；以毒施者，不名淨施；施刀杖者，不名淨施；殺害施者，不名淨施；為攝他故，不名淨施；為稱譽者，不名淨施；為倡伎者，不名淨施；因占相者，不名淨施；求飾好者，不名淨施；結朋友者，不名淨施；於莊宅中鳥獸來喫，不歡欣者，不名淨施；學工巧者，不名淨施；因病施醫，不名淨施；先因打罵後施財物，不名淨施；若懷疑惑言我今施，為有報耶為無報耶？如此施者，不名淨施；若捨施已內懷熱惱，慳戀悔恨，不名淨施，若言受者後當為我作牛畜者，不名淨施；若言福報我自受者，不名淨施；若人少壯無淨信心，後遭病苦或臨死路，楚毒在身肢節分解，閻羅使者調弄於前，親屬平生悲泣相視，如此之時方始施者，不名淨施；或有念言：令餘城邑知我施者，不名淨施；若懷嫉妒增上施者，不名淨施；慕他豪族為求婚姻，持諸金銀繒綵衣服而施與者，不名淨施；若求男女及餘雜緣而施與者，不名淨施；若有念言，我於今施來世受報，不名淨施；見貧窮者不生哀愍，翻持錢財施富貴人，不名淨施；或貪花果而施與者，不名淨施。
善男子！此三十二愛染之施，猶如有人攜持種子，於荒穢田隨所種殖，然彼種子依大地界，遇天雨潤決定生牙，至於花實少得收獲。

（五）《俱舍論》卷18，大正29，96b29~c7：

八種施：隨至施，怖畏施，報恩施，求報施，習先施，希天施，要名施，為莊嚴心、資助心、資瑜伽、得上義而施。

（六）印順導師著《成佛之道》，p.100~101；增註本p.104~p.105：

      布施功德的大小，是依動機，對象，及布施的事物而分的。所以有些不純的，不高尚的布「施」，「應」該避免，而修「如法」的布「施」。什麼是不純的，不高尚的，不合施福業的真意呢？略說七類「勿」可以的：
一、「隨至」施：不能自動的發心布施，由於乞化的，募緣的逼上門來，不好意思拒絕而勉強布施，心痛不捨。
二、「怖」施：這是發覺到自己的財產，權位，生命，危急而難以保持，怕什麼都失去了，於是乎去布施，希望從布施功德中，得到現生消災延壽，逢凶化吉的果報。這種布施，是一般信徒常有的現象。
三、「報」恩施：因為受了人的恩惠，所以現在以酬謝心去布施。這不可說是種福，而只是還債。有些人遇到不順利的環境，去向神佛許願。環境順利了，於是去酬謝布施，這都是不合標準的布施。
四、「求報」施：在布施時，就希望別人報答他。甚至為了希望他幫助，希望他為我而獻身命，這才時時以隆重的禮物去布施，使他感激而為自己出力。
五、「習先」施：自己並無布施的意欲，只是世代或父母傳下來，每年總是布施三寶；或布施慈善機關，因而沿習下來，照例行施。
六、「希天」施：這是為了求得天神的喜悅，獲得天神的護佑；或者希望上生天國而行施。
七、「要名」施：為了沽名，這才行施。有些，在大庭廣眾前，為了面子，不能不慷慨的施捨。這種種布施，當然也有多少功德，但與佛法的布施真意義，到底是相去太遠了！應該出於深切的悲敬心，作如法的布施才是。

七、布施如何兼斷煩惱
 （一）諸煩惱薄，能助涅槃；心生相似八正道；得三十二相因緣；得作轉輪聖王，七寶具足。
《大智度論》卷11〈釋初品中讚檀波羅蜜義第18〉，大正25，141a19~c7：

是布施法，若以求道能與人道。何以故？結使滅名涅槃。當布施時，諸煩惱薄故，能助涅槃，於所施物中不惜故，除慳；敬念受者故，除嫉妒；直心布施故，除諂曲；一心布施故，除調；深思惟施故，除悔；觀受者功德故，除不恭敬；自攝心故，除不慚；知人好功德故，除不愧；不著財物故，除愛；慈愍受者故，除瞋；恭敬受者故，除憍慢；知行善法故，除無明；信有果報故，除邪見；知決定有報故，除疑；如是等種種不善諸煩惱，布施時悉皆薄，種種善法悉皆得。布施時六根清淨，善欲心生，善欲心生故，內心清淨，觀果報功德故，信心生，身心柔軟故，喜樂生，喜樂生故，得一心，得一心故，實智慧生，如是等諸善法悉皆得。
復次，布施時心生相似八正道。信布施果故，得正見；正見中思惟不亂故，得正思惟；清淨說故得正語；淨身行故，得正業；不求報故，得正命；懃心施故，得正方便；念施不廢故，得正念；心住不散故，得正定。如是等相似三十七品善法心中生。
復次，有人言：布施是得三十二相因緣。所以者何？施時與心堅固，得足下安立相，布施時，五事圍繞受者，是眷屬業因緣故，得足下輪相，大勇猛力施故，得足跟廣平相，施攝人故，得手足縵網相，美味飲食施故，得手足柔軟七處滿相，施以益命故，得長指身不曲大直相，施時言我當相與，施心轉增故，得足趺高毛上向相，施時受者求之一心好聽，慇懃約敕令必疾得故，得伊泥延[跳-兆+專]相，不瞋不輕求者故，得臂長過膝相，如求者意施不待言故，得陰藏相，好衣服臥具金銀珍寶施故，得金色身相薄皮相，布施令受者獨得自在用故，得一一孔一毛生眉間白毫相，求者求之即言，當與以是業故，得上身如師子肩圓相，病者施藥飢渴者與飲食故，得兩腋下滿最上味相，施時勸人行施而安慰之，開布施道故，得肉髻相，身圓如尼拘盧相，有乞求者意欲與時，柔軟實語必與不虛故，得廣長舌相梵音聲相，如迦陵毘伽鳥聲相，施時如實語利益語故，得師子頰相，施時恭敬受者心清淨故，得牙白齒齊相，施時實語和合語故，得齒密相四十齒相，施時不瞋不著等心視彼故，得青眼相眼睫如牛王相，是為種三十二相因緣。
復次，以七寶人民車乘金銀燈燭房舍香華布施故，得作轉輪王七寶具足。
（二）行布施時滅諸煩惱、開涅槃門

    參見：

     1、《大智度論》卷30，大正25，280b29~c9

     2、《大智度論》卷81，大正25，630c19~24

八、世間布施與出世間布施

  《大智度論》卷11〈釋初品中檀波羅蜜義第17〉，大正25，142a13~b15：

有世間檀、有出世間檀、有聖人所稱譽檀、有聖人所不稱譽檀、有佛菩薩檀、有聲聞檀。
何等世間檀？凡夫人布施，亦聖人作有漏心布施，是名世間檀。
復次，有人言：凡夫人布施，是為世間檀。
聖人雖有漏心布施，以結使斷故，名出世間檀，何以故？是聖人得無作三昧故。
復次，世間檀者不淨，出世間檀者清淨，二種結使，一種屬愛、一種屬見，為二種結使所使，是為世間檀；無此二種結使，是為出世間檀。
若三礙繫心是為世間檀。何以故？因緣諸法實無吾我，而言我與彼取，是故名世間檀。復次，我無定處，我以為我彼以為非，彼以為我我以為非，以是不定故，無實我也。所施財者從因緣和合有，無有一法獨可得者，如絹如布，眾緣合故成，除絲除縷則無絹布，諸法亦如是。一相無相相常自空，人作想念計以為有，顛倒不實是為世間檀。
心無三礙，實知法相，心不顛倒，是為出世間檀。
出世間檀為聖人所稱譽，世間檀聖人所不稱譽。
復次，清淨檀，不雜結垢如諸法實相，是聖人所稱譽；不清淨雜結使顛倒心著，是聖人所不稱譽。
復次，實相智慧和合布施，是聖人所稱譽，若不爾者聖人所不稱譽。

復次，不為眾生，亦不為知諸法實相故施，但求脫生老病死，是為聲聞檀。

為一切眾生故施，亦為知諸法實相故施，是為諸佛菩薩檀。

於諸功德不能具足，但欲得少許分，是為聲聞檀。

一切諸功德欲具足滿，是為諸佛菩薩檀。

畏老病死故施，是為聲聞檀。

為助佛道為化眾生不畏老病死，是為諸佛菩薩檀。
 （一）世間檀，出世間檀 （三說）：

1. 約有漏心、無漏心辨：

(1)凡夫有漏心施………世  間

          (2)聖人有漏心施：一云世  間……有漏心故

：一云出世間……結使斷故（得無作三昧故）                               

          (3)聖人無漏心施：……出世間

2. 約結使有無辨：

(1)結使清淨……出世間

          (2)結使所使……世  間

3. 約礙心、不礙心辨：

(1)三礙繫心………………世  間

          (2)心無三礙，實知法相…出世間

   （二）聖人稱譽檀，聖人不稱譽檀 （三說）

1. 依世間、出世間辨：

A.出世間檀…………………聖人所稱譽

          B.世間檀……………………聖人所不稱譽

2. 依清淨、不清淨辨：

A.清淨檀……………………聖人所稱譽

          B.不清淨檀…………………聖人所不稱譽

3. 依實相智慧和合辨：

A.實相智慧和合布施………聖人所稱譽

          B.非實相智慧和合布施……聖人所不稱譽

（三）聲聞檀、諸佛菩薩檀
（參考：《大智度論》卷12，大正25，145c3~24；153a14~16）

九、何謂布施波羅蜜？

（一）《大品般若》卷五〈問乘品（摩訶衍品）18〉（大正8，250a9~13）

云何名檀那波羅蜜？須菩提，菩薩摩訶薩以應薩婆若心，內外所有布施，共一切眾生，迴向阿耨多羅三藐三菩提，用無所得故。須菩提，是名菩薩摩訶薩檀那波羅蜜。

※布施波羅蜜五相：

1、用薩婆若相應心

2、捨內外物

3、福共一切眾生

4、迴向阿耨多羅三藐三菩提

5、用無所得

（二）《大智度論》卷46，大正25，395a12~b18

問曰：檀波羅蜜有種種相，此中佛何以但說五相，所謂用薩婆若相應心捨內外物，是福共一切眾生，迴向阿耨多羅三藐三菩提，用無所得故，何以不說大慈悲心供養諸佛及神通布施等？
答曰：是五種相中攝一切布施。

相應薩婆若心布施者，此緣佛道依佛道。

捨內外者，則捨一切諸煩惱。

共眾生者，則是大悲心。

迴向者，以此布施但求佛道不求餘報。

用無所得故者，得諸法實相般若波羅蜜氣分故，檀波羅蜜非誑、非倒、亦無窮盡。
問曰：若爾者則不須五種相，但說薩婆若相應心則足。
答曰：此事可爾，但以眾生不知云何應薩婆若心布施義故，是故以四事分別其義。應薩婆若心者，以菩薩心求佛薩婆若，作緣作念繫心持是布施，欲得薩婆若果，不求今世因緣名聞恩分等，亦不求後世轉輪聖王天王富貴處，為度眾生故不求涅槃，但欲具一切智等諸佛法，為盡一切眾生苦故，是名應薩婆若心。

內外物者，內名頭腦骨髓血肉等難捨，故在初說。外物者，國土、妻、子、七寶、飲食等。
共一切眾生者，是布施福德果報，與一切眾生共用，譬如大家種穀與人共食，菩薩福德果報一切眾生皆來依附，譬如好果樹眾鳥歸集。

迴向者，是福德邊不求餘報，但求阿耨多羅三藐三菩提。
問曰：先言應薩婆若心，後言迴向，有何等異？
答曰：應薩婆若心為起諸福德因緣，迴向者不求餘報但求佛道。

復次，薩婆若相應心，為應阿耨多羅三藐三菩提故，施如先義說，薩婆若為主，一切功德皆為薩婆若。

讚佛智慧有二種：一者、無上正智名阿耨多羅三藐三菩提，二者、一切種智名薩婆若。

用無所得者，以般若波羅蜜心布施，順諸法實相而不虛誑，如是等說檀波羅蜜義。
十、二乘的布施與佛菩薩的布施波羅蜜

《大智度論》卷12，大正25，153a14~16

《大智度論》卷11，大正25，142b8~15

	二乘布施
	諸佛菩薩布施

	若人布施心不染著，厭患世間求涅槃樂，是為阿羅漢、辟支佛布施。
	若人布施為佛道、為眾生故，是為菩薩布施。

	不為眾生，亦不為知諸法實相故施。
	為一切眾生故施，亦為知諸法實相故施。

	於諸功德不能具足
	一切諸功德欲具足滿

	畏老病死故施
	不畏老病死

	但求脫生老病死
	為助佛道為化眾生


十一、三事因緣生布施：1.信心清淨；2.財物（所施物）；3.福田。
（一）《大智度論》卷12〈釋初品中檀波羅蜜法施之餘〉，大正25，147a~b：
三事因緣生檀：一者、信心清淨；二者、財物；三者、福田。心有三種：若憐愍、若恭敬、若憐愍恭敬。

施貧窮下賤及諸畜生，是為憐愍施。

施佛及諸法身菩薩等，是為恭敬施。

若施諸老病、貧乏、阿羅漢、辟支佛，是為恭敬憐愍施。

施物清淨非盜非劫以時而施，不求名譽不求利養。

或時從心大得福德，或從福田大得功德，或從妙物大得功德。

第一從心，如四等心念佛三昧，以身施虎如是名為從心大得功德。

福田有二種：一者、憐愍福田；二者、恭敬福田；憐愍福田能生憐愍心，恭敬福田能生恭敬心。

如阿輸伽(秦言無憂)王以土上佛。

復次，物施中，如一女人酒醉沒心，誤以七寶瓔珞，布施迦葉佛塔，以福德故生三十三天，如是種種名為物施。

問曰：檀名捨財，何以言具足無所捨法？

答曰：檀有二種：一者、出世間；二者、不出世間。

今說出世間檀無相，無相故無所捨，是故言具足無所捨法。

復次，財物不可得故，名為無所捨，是物未來過去空，現在分別無一定法，以是故言無所捨。

復次，以行者捨財時心念，此施大有功德，倚是而生憍慢愛結等，以是故言無所捨，以無所捨故無憍慢，無憍慢故愛結等不生。

復次，施者有二種，一者、世間人；二者、出世間人。

世間人能捨財不能捨施，出世間人能捨財能捨施。

何以故？以財物施，心俱不可得故，以是故言具足無所捨法。

復次，檀波羅蜜中，言財施受者三事不可得。
  A、心有三種  ：a、憐愍      b、恭敬      c、憐愍恭敬

  B、福田有二種：a、憐愍福田  b、恭敬福田

  C、施有二種  ：a、世 間 人：能捨財，不能捨施。
b、出世間人：能捨財，亦能捨施。
（二）《大智度論》卷32，大正25，301a~b 施物雖同，福德多少，隨心優劣。 

[經]舍利弗，菩薩摩訶薩行般若波羅蜜布施時應作如是分別：如是布施得大果報，如是布施得生剎利大姓婆羅門大姓居士大家，如是布施得生四天王天處三十三天，夜摩天、兜率陀天、化樂天、他化自在天。因是布施得入初禪、二禪、三禪、四禪，無邊空處，無邊識處，無所有處，非有想非無想處。因是布施能生八聖道分，因是布施能得須陀洹道，乃至佛道，當學般若波羅蜜。 

[論]菩薩摩訶薩知諸法實相，無取無捨無所破壞，行不可得般若波羅蜜，以大悲心還修福行，福行初門先行布施，菩薩行般若波羅蜜，智慧明利能分別施福。

施物雖同福德多少隨心優劣。
如舍利弗以一缽飯上佛，佛即迴施狗而問舍利弗：汝以飯施我，我以飯施狗誰得福多？

舍利弗言：如我解佛法義，佛施狗得福多。
舍利弗者於一切人中智慧最上，而佛福田最為第一，不如佛施狗惡田得福極多，以是故知大福從心生，不在田也，如舍利弗千萬億倍不及佛心。
問曰：如汝說福田妙故得福多，而舍利弗施佛不得大福？

答曰：良田雖復得福多，而不如心。所以者何？心為內主，田是外事故。

或時布施之福在於福田，如億耳阿羅漢，昔以一華施於佛塔，九十一劫人天中受樂，餘福德力得阿羅漢。又如阿輸迦王，小兒時以土施佛王閻浮提，起八萬塔最後得道，施物至賤小兒心薄，但以福田妙故得大果報，當知大福從良田生。

若大中之上三事都具，心、物、福田三事皆妙，如般若波羅蜜初品中說、佛以好華散十方佛。

復次，又如以般若波羅蜜心布施，無所著故得大果報。

復次，為涅槃故施亦得大報。以大悲心為度一切眾生故布施亦得大報。

復次，大果報者，如是中說生剎利家乃至得佛者是。   

（三）如何增長布施福德

《大智度論》卷11〈釋初品中檀相義第19〉，大正25，141c7~142a13

施得時故，報亦增多。如佛說：施遠行人，遠來人，病人，看病人，風寒眾難時施，是為時施。
復次，布施時隨土地所須施故，得報增多。
復次，曠路中施故，得福增多；常施不廢故，得報增多；如求者所欲施故，得福增多；施物重故，得福增多，如以精舍、園林、浴池等；若施善人故，得報增多，若施僧故，得報增多；若施者、受者俱有德故，得報增多；種種將迎恭敬受者故，得福增多；難得物施故，得福增多；隨所有物盡能布施故，得福增多。

※另參考《大智度論》卷30，大正25，277a11~24；卷33，大正25，304c13~21。

※應時之施：參考《增一阿含》卷24〈善聚品32.12〉，大正2，681b17~21。

（四）三輪體空，以般若波羅蜜方便迴向故，雖少施而得無量無邊福德

     《大智度論》卷29〈初品中迴向釋論第45〉，大正25，271c5~27：

佛欲讚般若波羅蜜功德大故，言少施得大果功德無量。
問曰：如薄拘羅阿羅漢等，亦少施而得大報，何用般若波羅蜜？
答曰：薄拘羅等，雖得果報有劫數限量，得小道入涅槃，菩薩以般若波羅蜜方便迴向故，少施福德無量無邊阿僧祇。
問曰：何等是方便迴向？以少布施而得無量無邊功德。
答曰：雖少布施，皆迴向阿耨多羅三藐三菩提，菩薩作是念：

我以是福德因緣，不求人天中王及世間之樂，但求阿耨多羅三藐三菩提，如阿耨多羅三藐三菩提無量無邊，是福德亦無量無邊。

又以是福德，為度一切眾生，如眾生無量無邊故，是福德亦無量無邊。
復次，是福德用大慈悲，大慈悲無量無邊故，是福德亦無量無邊。

復次，菩薩福德諸法實相和合故，三分清淨，受者、與者、財物不可得故，如般若波羅蜜。初為舍利弗說菩薩布施時，與者、受者、財物不可得故，具足般若波羅蜜，用是實相智慧布施故，得無量無邊福德。

復次，菩薩皆念所有福德，如相法性相實際相故，以如法性實際無量無邊故，是福德亦無量無邊。
十二、布施福德之優劣

（一）唐道世《法苑珠林》卷81（大正53，884b~885a2）

福田部第七
如《優婆塞戒經》云：若施畜生得百倍報，施破戒者得千倍報，施持戒者得十萬報，施外道離欲人得百萬報，施向道者得千億報，施須陀洹得無量報，向斯陀含亦無量報，乃至成佛亦無量報。我今為汝分別諸福田，故作是說，若能至心生大憐愍，施於畜生，專心恭敬，施於諸佛，其福正等無有差別。言百倍得，如以壽命色力安辯施於彼者，施主後得壽命色力安樂*辯才，各各百倍，乃至無量亦復如是。是故我於《契經》中說，我施舍利弗，舍利弗亦施於我，然我得福多，非舍利弗得福多也。或有人說，受者作惡罪及施主，是義不然，何以故？施主施時為破彼苦，非為作罪，是故施主應得善果，受者作惡，罪自鍾己，不及施主。

問：若施聖人得福多者，云何經說智人行施不簡福田？

答：今釋此意義有多途，明能施之人，有愚智之別，所施之境，有悲敬之殊。悲是貧苦，敬是三寶，悲是田劣而心勝，敬是田勝而心劣，若取心勝施佛，則不如施貧，故《像法決疑經》云：有諸眾生，見他聚集作諸福業，但求名聞，傾家財物以用布施，及見貧窮孤獨，呵罵驅出不濟一毫，如此眾生名為顛倒作善，癡狂禍福，名為不正作福，如此人等甚可憐愍，用財甚多獲福甚少。善男子！我於一時告諸大眾，若人於阿僧祇身供養十方諸佛并諸菩薩及聲聞眾，不如有人施畜生一口飲食，其福勝彼百千萬倍無量無邊，乃至施與餓狗蟻子等，悲田最勝。

又《智度論》云：如舍利弗以一缽飯上佛，佛即迴施狗，而問舍利弗，誰得福多？舍利弗言，如我解佛法義，佛施狗得福多。

若據敬法重人識位修道，敬田即勝，故《優婆塞戒經》云：若施畜生得百倍報，乃至須陀洹得無量報，羅漢辟支尚不如佛，況餘類也。

若據平等而行施者，無問悲敬，等心而施得福弘廣，故《維摩經》云：分作二分，一分施彼難勝如來，一分與城中最下乞人，福田無二。

又《賢愚經》云：佛姨母摩訶波闍波提，佛已出家，手自紡織，預作一端金色之氈，積心係想唯俟於佛，既得見佛喜發心髓，即持此氈奉上如來。佛告憍曇彌：汝持此氈往奉眾僧。波提重白佛言：自佛出家心每思念，故手自紡織規心俟佛，唯願垂愍為我受之。佛告之曰：知母專心欲用施我，然恩愛心施福不弘廣，若施眾僧獲報彌多，我知此事是以相勸。

又《居士請僧福田經》云：別請五百羅漢，不如僧次一凡夫僧，吾法中無受別請法，若有別請僧者，非吾弟子，是六師法，七佛所不可。故知施有三種，故不可以一概論也。
（二）《法苑珠林》卷81（大正53，885a~b）

相對部第八
述曰：此別有五種相對，第一、田財相對有四：一、田勝財劣，如童子施土與佛等；二、財勝田劣，如將寶施貧人等；三、田財俱勝，如將寶施佛等；四、田財俱劣，如將草施畜等。

第二、輕重相對有四：一、心重財輕，如貧女將一錢施大眾得福弘多；二、財重心輕，如王夫人，心慢多將寶物施眾，得福(甚*少)少。(下二可知)
第三、空有相對：一、空心不空境，如雖學空觀，然惜財不施，還得貧報；二、空境不空心，知財不堅，常多樂施，得福增多。(下二可知)
第四、多少相對：如《法句喻經》云，施有四事，何等為四？一者、施多得福報少；二者、施少得福報多；三者、施少得福報少；四者、施多得福報亦多。

何謂施多得福報少？其人愚癡殺生祭祠，飲酒歌舞，損費錢寶無有福慧，是為施多得福少。

何謂施少得福多者？能以慈心奉道德人，眾僧食已精進學誦，施此雖少其福彌大，是為施少得福多。

何謂施少得報少者？以慳貪惡意施凡道士，兩俱愚癡，是故施少得*福亦少。

何謂施多得福多者？若有賢者覺世無常，好心出財，起立塔寺，精舍園果，供養三尊，衣被、履屣、床榻、廚膳，斯福如五大河流入于大海，福流如是，世世不斷，是為施多其報亦多。

第五、染淨相對：如《智度論》云，佛法中有四種布施，一、施者清淨，受者不淨；二、施者不淨，受者清淨；三、施受俱淨；四、施受俱不淨。佛自供養佛故，是為二俱清淨，如東方寶積佛功德力所生華，寄十住法身普明菩薩，送此華來上散釋迦牟尼佛，知十方佛是第一福田，是為二俱清淨。(餘句可解)

（三）《法苑珠林》卷21「優劣部」（大正53，436c~438a）

1.又《僧伽吒經》云：佛告一切勇菩薩言：若三千大千世界滿中胡麻，以此數轉論聖王，若有人布施如是輪王，不如布施一須陀洹，若施三千世界諸須陀洹所得功德，不如施一斯陀含，若施三千世界諸斯陀含，不如施一阿那含，若施三千世界諸阿那含，不如施一阿羅漢，若施三千世界諸阿羅漢，不如施一辟支佛，若施三千世界諸辟支佛，不如施一菩薩，若施三千世界諸菩薩，不如施一如來所起清淨心，若於三千世界諸如來所生清淨心，不如凡夫聞此法門功德勝彼，何況書寫讀誦受持。爾時一切大眾白佛言：世尊，一佛福德有幾量耶？佛言：譬如大地微塵如恆河沙等眾生悉作十地菩薩，如是一切十地菩薩所有功德，不如一佛福德之力。
2.又《佛說華聚陀羅尼經》云：佛言，若復有人持以七寶如須彌山等，於一劫中布施聲聞辟支佛，不如有出家在家人能持一錢，以用布施初發菩提心人得福德多。比前功德，百分千分萬分不及其一，乃至算數譬喻所不能及。

3.又《增一阿含經》云：施畜生食者獲福百倍，與犯戒人食者獲福千倍，施持戒人食獲福萬倍，施斷欲仙人食者獲福千萬倍，與向須陀洹食者獲福不可計。況成須陀洹乎？況向斯陀含得斯陀含道、乃至那含羅漢辟支如來等，其福功德不可稱計。
十三、若所布施的東西對受者而言並未得受用時，施者有福德嗎？
（一）《長阿含經》卷3〈遊行經〉（第2經），大正1，18a24-c19

爾時，世尊於負彌城隨宜住已，告賢者阿難俱詣波婆城。對曰：唯然，即嚴衣缽，與諸大眾侍從世尊，路由末羅至波婆城闍頭園中。時有工師子，名曰周那，聞佛從彼末羅來至此城，即自嚴服，至世尊所，頭面禮足，在一面坐。時佛漸為周那說法正化，示教利喜，周那聞佛說法，信心歡喜，即請世尊明日舍食，時佛默然受請。周那知佛許可，即從座起，禮佛而歸，尋於其夜供設飯食，明日時到，唯聖知時，爾時，世尊法服持缽，大眾圍遶，往詣其舍，就座而坐。是時周那尋設飲食，供佛及僧，別煮栴檀樹耳，世所奇珍，獨奉世尊。佛告周那，勿以此耳與諸比丘，周那受教，不敢輒與。……

爾時，周那取一小座於佛前坐，漸為說法，示教利喜已，大眾圍遶，侍從而還，中路止一樹下，告阿難言，吾患背痛，汝可敷座。對曰：唯然，尋即敷座，世尊止息。時阿難又敷一小座於佛前坐，佛告阿難：向者周那無悔恨意耶？設有此意，為由何生？
阿難白佛言：周那設供，無有福利，所以者何？如來最後於其舍食便取涅槃。
佛告阿難：勿作是言、勿作是言，今者周那為獲大利，為得壽命、得色、得力、得善名譽，生多財寶，死得生天，所欲自然。所以者何？佛初成道能施食者，佛臨滅度能施食者，此二功德正等無異。
（二）《俱舍論》卷18〈分別業品第4〉，大正29，97a16-b6

[外人問：]未離欲等，持己所有，奉施制多，此施名為唯為自益，既無受者，福如何成？

頌曰：制多捨類福，如慈等無受。

論曰：福有二類：一捨，二受。捨類福者，謂由善心但捨資財，施福便起；受類福者，謂所施田受用施物，施福方起。於制多所奉施供具，雖無受類，有捨類福。
[外人問：]彼既不受，福由何生？

[論主反問：]復以何因知福生者要由彼受，不受不生？

[外人答：]不受於他無攝益故。

[論主言：]此非定證。若福要由攝益他成，則修慈等及正見等應不生福，是故應許供養制多有多福生，如修慈等。謂如有一修慈等定，雖無受者及攝益他，而從自心生無量福。如是有德者雖已滅過去，而追伸敬養，福由自心生。

[外人問：]豈不唐捐此施敬業？

[論主答：]不爾，發業，心方勝故。謂如有一欲害怨家，彼命雖終，猶懷怨想，發起種種惡身語業，生多非福，非但起心。如是大師雖已過去，追伸敬養，起身語業方生多福，非但起心。

（三）《優婆塞戒經》卷5，大正24，1059a8-11

若施佛已，用與不用，果報已定。施人及僧有二種福：一從用生；二從受生。何以故？施主施時，自破慳吝；受者用時，破他慳吝，是故說言從用生福。

（四）《甘露味論》卷上，大正28，966a27-29

布施佛時，即時一切得福。布施眾僧，若受用，得一切福；未受用，不得一切福。

十四、菩薩布施時，先施何等人？

     《大智度論》卷87，大正25，669b24~c21：
      問曰：是菩薩布施時，先施何等人？
答曰：是菩薩雖因眾生起大悲心，而菩薩布施，必先供養諸佛、大菩薩、辟支佛、阿羅漢及諸聖人。

若無聖人，次第施持戒、精進、禪定、智慧、離欲人，若無此人，施一切出家佛弟子，若無是人，次施持五戒，行十善道，及持一日戒三歸。

若無此人，次施中人非正非邪者，若無此人，次施五逆惡人，及諸畜生不可不與，菩薩以施攝一切眾生故。

有人言：應先布施五逆罪人、斷善根者、貧窮、老病、下賤乞丐者，乃至畜生。譬如慈母多有眾子，先念羸病給其所須，又如菩薩為餓虎欲食子，故以身施之。

問曰：如是種種應先施何者？
答曰：一切眾生皆是菩薩福田，能生大悲故，菩薩常欲以阿耨多羅三藐三菩提施眾生，何況衣食等而有分別？又菩薩得無生忍法平等無差，未得無生忍者，或慈悲心多或分別心多，此二心不得俱行。

悲心多者先施貧窮惡人，作是念：種福田中果報雖大，憐愍眾生故，先利貧者，如是田雖不良，以慈悲心得大果報。

分別心多者作是念：諸佛有無量功德故應先供養，以分別諸法取著佛身故心小，其心雖小福田良故，功德亦大。

若得諸法實相，入般若波羅蜜方便力中，心得自在，二事俱行，慈愍眾生，又視皆如佛，如是等菩薩隨因緣行布施。
1.慈悲心多者→先施貧窮惡人……（田劣而心勝）。

2.分別心多者→先供養佛、菩薩…（田勝而心劣）。

3.得實相，具般若方便者→隨因緣行布施—慈愍眾生又皆視之如佛。

十五、試探討各經論所說各種不同的布施所欲表達的理念。

（一）瞻顧病人→《增一阿含》卷40「九眾生居品44．7」（大正2，769b19~22）

其瞻病者瞻我無異，爾時，世尊便說斯偈：設有供養我，及過去諸佛；施我之福德，瞻病而無異。

（二）供養十方諸佛菩薩，不如施畜生一口飲食。（《像法決疑經》大正85，1336a24~b2）

（三）施凡夫不如施初果聖人……
     《中阿含》卷39（155）〈須達哆經〉（大正1，677b23~c13）

     《中阿含》卷47（180）〈瞿曇彌經〉（大正1，722b20~26）

     《分別布施經》（大正1，904a8~15）

（四）「佛初成道能施食者，佛臨滅度能施食者，此二種功德正等無異。」

     （《長阿含》卷3〈遊行經〉，大正1，18c17~19）

（五）從眾中僧次請供養勝於施五百羅漢之福。

（《增一阿含》卷45〈不善品48．5〉大正2，791c~79229a3）

（六）平等心布施

1、《維摩詰經》卷上，大正14，543c1~544a18：
佛告長者子善德：汝行詣維摩詰問疾。善德白佛言：世尊我不堪任詣彼問疾，所以者何？憶念我昔自於父舍設大施會，供養一切沙門婆羅門及諸外道，貧窮下賤孤獨乞人，期滿七日，時維摩詰來入會中，謂我言：長者子，夫大施會不當如汝所設，當為法施之會，何用是財施會為？
我言：居士！何謂法施之會？
答曰：法施會者，無前、無後，一時供養一切眾生，是名法施之會。
曰：何謂也？
謂以菩提起於慈心，以救眾生起大悲心，以持正法起於喜心，以攝智慧行於捨心，以攝慳貪起檀波羅蜜，以化犯戒起尸羅波羅蜜，以無我法起羼提波羅蜜，以離身心相起毘梨耶波羅蜜，以菩提相起禪波羅蜜，以一切智起般若波羅蜜，教化眾生而起於空，不捨有為法而起無相，示現受生而起無作，護持正法起方便力，以度眾生起四攝法，以敬事一切起除慢法，於身命財起三堅法，於六念中起思念法，於六和敬起質直心，正行善法起於淨命，心淨歡喜起近賢聖，不憎惡人起調伏心，以出家法起於深心，以如說行起於多聞，以無諍法起空閑處，趣向佛慧起於宴坐，解眾生縛起修行地，以具相好及淨佛土起福德業，知一切眾生心念如應說法起於智業，知一切法不取不捨，入一相門起於慧業，斷一切煩惱、一切障礙、一切不善法，起一切善業，以得一切智慧、一切善法，起於一切助佛道法，如是善男子，是為法施之會，若菩薩住是法施會者，為大施主，亦為一切世間福田。

世尊！維摩詰說是法時，婆羅門眾中二百人皆發阿耨多羅三藐三菩提心，我時心得清淨歎未曾有，稽首禮維摩詰足，即解瓔珞價直百千以上之。不肯取，我言居士，願必納受隨意所與，維摩詰乃受瓔珞分作二分，持一分施此會中一最下乞人，持一分奉彼難勝如來。一切眾會皆見光明國土難勝如來，又見珠瓔在彼佛上變成四柱寶臺，四面嚴飾不相障蔽。時維摩詰現神變已作是言：若施主等心施一最下乞人，猶如如來福田之相無所分別，等于大悲不求果報，是則名曰具足法施。城中一最下乞人，見是神力聞其所說，皆發阿耨多羅三藐三菩提心，故我不任詣彼問疾。
如是諸菩薩各各向佛說其本緣，稱述維摩詰所言，皆曰不任詣彼問疾。

2、《大智度論》卷81〈釋六度品第68之餘〉，大正25，630c2~28：
復有菩薩多行般若波羅蜜，知諸法實相安住不動法中，一切世間天及人，無能難詰令傾動者。若得財物布施二種眾生，若施佛、若施眾生，以眾生空故其心平等，不貴著諸佛，不輕賤眾生。若施貧賤人，輕賤故福少，若施諸佛貪著，故福不具足。若以金銀寶物及施草木，以法空故亦等無異，斷諸分別一異等諸妄想，入不二法門布施是名財施。法施亦如是，不貪貴有智能受法者，不輕無智不解法者，所以者何？佛法無量不可說、不可思議故，若說布施等淺法，及說十二因緣空無相無作，空無相無作等諸甚深法等無異，何以故？是法皆入寂滅不戲論法中故，如是等名般若生布施。
復次，是菩薩於十方三世諸佛及弟子所修三種功德，隨喜皆與一切眾生共之，迴向阿耨多羅三藐三菩提。智慧力故無所不施，能與眾生福德分，復有菩薩若布施時生種種好心，拔出慳貪根本而行布施，慈心施故滅諸瞋恚，見受者得樂歡喜故滅嫉妒心，恭敬心施受者故破憍慢，了了信知布施果報故，破疑及無明，不得與者、受者定實故，破有無等餘邪見。觀受者如佛，觀物如阿耨多羅三藐三菩提相，觀己身從本已來畢竟空，若如是布施不虛誑故，直至阿耨多羅三藐三菩提，如是等相名般若波羅蜜生檀波羅蜜。

· 另參見：
《雜阿含》卷33（927經），大正2，236c

《增一阿含》卷4，大正2，565a~b；卷37，大正2，755a；卷45，大正2，791c~793a；卷51，大正2，826b，827b。

《大智度論》卷12，大正25，145c~146a；卷88，大正25，678c；681c~682a。
      《優婆塞戒經》卷5，大正24，1058c10~12。
十六、如何具足滿布施波羅蜜？

（一）說一切有部之主張

     《大毘婆沙論》卷178，大正27，892a26~c4：

問：如說菩薩經三劫阿僧企耶，修四波羅蜜多而得圓滿：謂施波羅蜜多、戒波羅蜜多、精進波羅蜜多、般若波羅蜜多，當言於何時分修何波羅蜜多而得圓滿？

答：

1、有說：若菩薩行布施時，不為慳[怡-台+吝]之所屈伏，當言施波羅蜜多圓滿。持淨戒時不為惡戒之所陵雜，當言戒波羅蜜多圓滿。
起精進時不為懈怠之所退敗，當言精進波羅蜜多圓滿。
修般若時不為惡慧之所嬈濁，當言般若波羅蜜多圓滿。

2、有說：若時菩薩但以悲心能施一切一切種物，乃至身命頭目髓腦都無少許戀著之心，齊此名為施波羅蜜多圓滿。
若時菩薩橫被有情斬截手足，割劓耳鼻，或斫身分，乃至無完如芥子許，爾時無有一念瞋心，況欲加報，齊此名為戒波羅蜜多圓滿。
若時菩薩心勇猛故，經七晝夜一足而立不瞚而視，以一伽他讚歎於佛，而無一念懈倦之心，齊此名為精進波羅蜜多圓滿。
若時菩薩名瞿頻陀精求菩提，聰慧第一論難無敵，世共稱仰，齊此名為般若波羅蜜多圓滿。
或說：乃至坐金剛座入金剛喻定，將證無上正等菩提，齊此方名般若波羅蜜多圓滿。

3、如是說者：此等所說皆依一時、一行增上說為圓滿。如實義者，得盡智時，此四波羅蜜多方得圓滿。

外國師說：有六波羅蜜多：謂於前四加忍、靜慮。

迦濕彌羅國諸論師言：後二波羅蜜多即前四所攝。謂忍攝在戒中，靜慮攝在般若。戒慧滿時即名彼滿故。

復有別說六波羅蜜多：謂於前四加聞及忍。
若時菩薩能遍受持如來所說十二分教，齊此聞波羅蜜多名為圓滿。
若時菩薩自稱忍辱被羯利王割截支體，曾無一念忿恨之心，反以慈言誓饒益彼，齊此忍波羅蜜多名為圓滿。

[評曰：]此二亦在前四中攝。忍如前說，聞攝在慧，雖諸功德皆可名為波羅蜜多，而依顯了增上義說，故唯有四。

（阿毘曇迦旃延尼子所說的六度滿相，參見《大智度論》卷4，大正25，87c27~89b25）

（二）《大智度論》布施波羅蜜具足滿（《大智度論》卷12，大正25，145c24~153a23）

1、一切物施，等與一切眾生，施不求報，得實相布施，一切時常等施，無悔無吝施（大正25，145c24~146a4）

2、從初發心，乃至菩提樹下三十四心，於是中間，名為布施具足滿（大正25，146a5~6）。
3、七住～十住菩薩，得諸法實相慧，能分身至天上、人間、三惡道中施與眾生。（大正25，146a6~28）

4、二身中檀波羅蜜滿：

A. 結業生身檀波羅蜜滿（大正25，146a28~b22） 

a. 時間：初發心到得無生法忍。

b. 能以一切內外所有盡施而心不動轉。

c. 觀施物從緣有，實自性不可得，一切清淨如涅槃相，乃至得無生法忍。（與實相般若相應）

B. 法性生身檀波羅蜜滿（大正25，146b22~c27）

a. 時間：末後肉身得無生忍，捨肉身得法身，成等正覺。

b. 法身菩薩斷結使，得六神通，以種種道度眾生。

c. 於十方道中變身適應以化眾生。

d. 一時之頃化無數身供養十方佛。

e. 一時能化無量財寶給足眾生。

f. 種種法音隨應而出，無所分別、亦無散心、亦無說法相，能隨上、中、下聲，一時頃普為說法。（大正25，188c）

5、三種施滿，是名檀波羅蜜：（大正25，146c27~147a6）

 A、施物：珍寶、衣食、頭目、髓腦，如是等一切內外所有盡以布施。

 B、供養恭敬施：恭敬施者，信心清淨，恭敬禮拜，將送迎逆讚遶供養。

C、法施：為道德故，語言、論議、誦讀、講說除疑問答，授人五戒。

復次，檀有三種：一者、物施；二者、供養恭敬施；三者、法施。

云何物施？珍寶、衣食、頭目、髓腦，如是等一切內外所有盡以布施，是名物施。恭敬施者，信心清淨，恭敬禮拜，將送迎逆讚遶供養，如是等種種名為恭敬施。

法施者，為道德故，語言、論議、誦讀、講說除疑問答，授人五戒，如是等種種為佛道故施，是名法施。是三種施滿，是名檀波羅蜜滿。

6、財物、施者、受者三事不可得故名檀波羅蜜具足滿。（大正25，147a6~150a25）

    7、行檀波羅蜜能生六波羅蜜是時名為檀波羅蜜具足滿。（大正25，150a25~153a23）

十七、布施時如何觀「三輪體空」（施物、施者、受者不可得）？

（1） 觀「施物」不可得（大正25，147b5~148a22）
1、三種有：相待有、假名有、法有。（《大智度論》卷12，大正25，147b5~c21）
       檀波羅蜜中，言財、施[者]、受者三事不可得。

問曰：三事和合故名為檀，今言三事不可得，云何名檀波羅蜜具足滿？今有財、有施、有受者，云何三事不可得？

如所施疊實有。何以故？疊有名則有疊法，若無疊法亦無疊名，以有名故應實有疊。

復次，疊有長、有短、麤、細、白、黑、黃、赤，有因、有緣、有作、有破、有果報，隨法生心。十尺為長，五尺為短。縷大為麤，縷小為細。隨染有色，有縷為因，織具為緣，是因緣和合故為疊。人功為作，人毀為破，御寒暑、弊身體，名果報。人得之大喜，失之大憂，以之施故得福助道。若盜若劫，戮之都市，死入地獄，如是等種種因緣，故知有此疊是名疊法，云何言施物不可得？

答曰：汝言有名，故有是事。不然！何以知之？

名有二種：有實、有不實。不實名，如有一草名朱利(朱利秦言賊也)，草亦不盜、不劫，實非賊而名為賊；又如兔角龜毛，亦但有名而無實疊。雖不如兔角龜毛無，然因緣會故有，因緣散故無。如林如軍，是皆有名而無實。譬如木人，雖有人名，不應求其人法。疊中雖有名，亦不應求疊真實。疊能生人心念因緣，得之便喜，失之便憂，是為念因緣。心生有二因緣：有從實而生，有從不實而生。如夢中所見如水中月，如夜見杌樹謂為人，如是名從不實中能令心生。是緣不定，不應言心生有故便是有；若心生因緣故有，更不應求實有。如眼見水中月，心生謂是月，若從心生便是月者，則無復真月。

復次，「有」有三種：一者、相待有；二者、假名有；三者、法有。

相待者如長、短；彼、此等。實無長、短，亦無彼、此，以相待故有名。長因短有，短亦因長；彼亦因此，此亦因彼。若在物東，則以為西，在西則以為東。一物未異，而有東西之別，此皆有名而無實也，如是等名為相待有。是中無實法，不如色、香、味、觸等。

假名有者，如酪有色、香、味、觸四事，因緣合故假名為酪，雖有，不同因緣法有。雖無，亦不如兔角龜毛無，但以因緣合故假名有，酪疊亦如是。

復次，有極微色、香、味、觸故，有毛分，毛分因緣故有毛，毛因緣故有毳，毳因緣故有縷，縷因緣故有疊，疊因緣故有衣。若無極微色、香、味、觸因緣，亦無毛分，毛分無故亦無毛，毛無故亦無毳，毳無故亦無縷，縷無故亦無疊，疊無故亦無衣。

      ※法有－－色、香、味、觸等。

2、三種空：分破空，觀空，十八空
。（《大智度論》卷12，大正25，147c21~148a22）
問曰：亦不必一切物皆從因緣和合故有，如微塵至細故無分，無分故無和合，疊麤故可破。微塵中無分，云何可破？

答曰： 
【A、分破空】
至微無實強為之名。何以故？麤細相待，因麤故有細，是細復應有細。

復次，若有極微色，則有十方分，若有十方分，是不名為極微
，若無十方分，則不名為色。

復次，若有極微，則應有虛空分齊。若有分者，則不名極微。

復次，若有極微，是中有色、香、味、觸作分，色、香、味、觸作分，是不名極微。以是推求，微塵則不可得。如經言：色若麤、若細、若內、若外，總而觀之，無常無我，不言有微塵，是名分破空。

【B、觀空】

復有觀空，是疊隨心有。如坐禪人，觀疊或作地、或作水、或作火、或作風、或青、或黃、或白、或赤、或都空，如十一切入觀。如佛在耆闍崛山中，與比丘僧俱入王舍城，道中見大水，佛於水上敷尼師壇坐，告諸比丘，若比丘入禪心得自在，能令大水作地即成實地。何以故？是水中有地分故。如是水、火、風、金銀種種寶物，即皆成實。何以故？是水中皆有其分。

復次，如一美色，婬人見之以為淨妙心生染著；不淨觀人視之種種惡露無一淨處；等婦見之妒瞋憎惡，目不欲見以為不淨；婬人觀之為樂；妒人觀之為苦；行人觀之得道；無豫之人觀之無所適莫，如見土木。若此美色實淨，四種人觀皆應見淨；若實不淨，四種人觀皆應不淨。以是故知，好醜在心，外無定也，觀空亦如是
。

【C、十八空】

復次，是疊中有十八空相
，故觀之便空。空故不可得，如是種種因緣財物空，決定不可得。

（2） 觀「施者」（受者）不可得（大正25，148a23~150a17）
1、我不可得（《大智度論》卷12，大正25，148a23~b11）
      云何施人不可得？

如疊因緣，和合故有，分分推之，疊不可得，施者亦如是。四大圍虛空名為身，是身識動作來往坐起，假名為人，分分求之，亦不可得。

復次，一切眾、界、入中，「我」不可得。「我」不可得故，施人不可得。何以故？「我」有種種名字：人、天、男、女、施人、受人、受苦人、受樂人、畜生等，是但有名而實法不可得。

問曰：若施者不可得，云何有菩薩行檀波羅蜜？

答曰：因緣和合故有名字，如屋、如車，實法不可得。

問曰：云何我不可得？

答曰：如上「我聞一時」中已說，今當更說。

佛說六識：眼識及眼識相應法，共緣色，不緣屋舍、城郭種種諸名，耳鼻舌身識亦如是。意識及意識相應法，知眼、知色、知眼識，乃至知意、知法、知意識，是識所緣法皆空，無我生滅故，不自在故。

無為法中亦不計我，苦樂不受故。
是中若強有我法，應當有第七識識我，而今不爾，以是故知無我。

2、何以識無我（《大智度論》卷12，大正25，148b11~150a17）
      問曰：何以識無我？【以下舉三點為問】
A. 一切人各於自身中生計我，不於他身中生我；若自身中無我，而妄見為我者。他身中無我，亦應於他身而妄見為我。

B. 復次，若內無我，色識念念生滅，云何分別知是色青、黃、赤、白？

C. 復次，若無我，今現在人識，漸漸生滅，身命斷時亦盡，諸行罪福，誰隨誰受？誰受苦樂？誰解脫者？如是種種內緣，故知有我。

答曰：此俱有難。【以下舉七點破斥】

A. 若於他身生計我者，復當言：何以不自身中生計我？

B. 復次，五眾因緣生故空無我，從無明因緣生二十身見，是我見，自於五陰相續生。以從此五眾緣生故，即計此五眾為我，不在他身，以其習故。

C. 復次，若有神者，可有彼我。汝神有無未了，而問彼我！其猶人問兔角，答似馬角，馬角若實有，可以證兔角，馬角猶尚未了，而欲以證兔角？
D. 復次，自於身生我故，便自謂有神。汝言神遍，亦應計他身為我。以是故，不應言自身中生計我心，於他身不生，故知有神。

E. 復次，有人於他物中我心生。如外道坐禪人，用地一切入觀時，見地則是我，我則是地，水、火、風、空亦如是，顛倒故於他身中亦計我。

F. 復次，有時於他身生我，如有一人受使遠行，獨宿空舍，夜中有鬼，擔一死人來著其前，復有一鬼逐來，瞋罵前鬼，是死人是我物，汝何以擔來？先鬼言：是我物我自持來，後鬼言：是死人實我擔來。二鬼各捉一手爭之，前鬼言：此有人可問。後鬼即問：是死人誰擔來？是人思惟：此二鬼力大，若實語亦當死，若妄語亦當死，俱不免死，何為妄語？語言：前鬼擔來。後鬼大瞋，捉人手拔出著地，前鬼取死人一臂拊之即著。如是兩臂、兩腳、頭脅，舉身皆易，於是二鬼共食所易人身，拭口而去。其人思惟：我人母生身，眼見二鬼食盡，今我此身盡是他肉，我今定有身耶？為無身耶？若以為有，盡是他身；若以為無，今現有身！如是思惟，其心迷悶，譬如狂人，明朝尋路而去，到前國土，見有佛塔眾僧，不論餘事但問己身為有？為無？諸比丘問：汝是何人？答言：我亦不自知是人、非人，即為眾僧廣說上事。諸比丘言：此人自知無我，易可得度。而語之言：汝身從本已來，恒自無我，非適今也，但以四大和合，故計為我身，如汝本身，與今無異。諸比丘度之，為道斷諸煩惱，即得阿羅漢。是為有時他身亦計為我，不可以有彼此故謂有我。

G. 復次，是我實性，決定不可得。若常相、非常相、自在相、不自在相、作相、不作相、色相、非色相，如是等種種皆不可得。若有相則有法，無相則無法。我今無相，則知無我。

【若我是常，不應有殺罪】

若我是常，不應有殺罪，何以故？身可殺，非常故；我不可殺，常故。

問曰：我雖常故，不可殺，但殺身則有殺罪。

答曰：若殺身有殺罪者，毘尼中言：自殺無殺罪，罪福從惱他、益他生，非自供養身、自殺身故有罪有福，以是故毘尼中言：自殺身無殺罪，有愚癡、貪欲、瞋恚之咎。

【破常相】

A. 若神常者，不應死、不應生。何以故？汝等法神常，一切遍滿五道中，云何有死生？死名此處失，生名彼處出，以是故，不得言神常。

B. 若神常者，亦應不受苦樂。何以故？苦來則憂，樂至則喜，若為憂、喜所變者，則非常也。

C. 若常應如虛空，雨不能濕熱，不能乾，亦無今世、後世。

D. 若神常者，示不應有後世生、今世死。

E. 若神常者，則常有我見，不應得涅槃。

F. 若神常者，則無起無滅，不應有妄（忘）失；以其無神，識無常故，有忘有失，是故神非常也！
如是等種種因緣，可知神非常相。

【破非常相】

A. 若神無常相者，亦無罪無福。

B. 若身無常，神亦無常，二事俱滅，則墮斷滅邊。墮斷滅，則無到後世受罪福者。

C. 若斷滅，則得涅槃不須斷結，亦不用後世罪福因緣。
如是等種種因緣，可知神非無常。

【破神自在相、作相】

A. 若神自在相、作相者，則應隨所欲得皆得；今所欲更不得，非所欲更得。

B. 若神自在，亦不應有作惡行，墮畜生惡道中。

C. 復次，一切眾生皆不樂苦，誰當好樂而更得苦？以是故，知神不自在、亦不作。

D. 又如人畏罪故，自強行善，若自在者，何以畏罪而自強修福？

E. 又諸眾生不得如意，常為煩惱愛縛所牽。如是等種種因緣，知神不自在、不自作。

      【破神不自在、不自作相】

若神不自在、不自作者，是為無神相，言我者，即是六識，更無異事。
復次，若不作者，云何閻羅王問罪人：誰使汝作此罪者？罪人答言：是我自作，以是故知非不自作。

【破神是色相】

若神色相者，是事不然。何以故？一切色無常故。

問曰：人云何言色是我相？

答曰：有人言：「神」在心中微細如芥子，清淨名為淨色身；更有人言如麥；有言如豆。有言半寸、有言一寸，初受身時，最在前受，譬如像骨，及其成身，如像已莊。有言：大小隨人身，死壞時此亦前出，如此事皆不爾也！何以故？一切色四大所造，因緣生故無常，若神是色，色無常、神亦無常。若無常者，如上所說。

問曰：身有二種，麤身及細身。麤身無常、細身是神。世世常去入五道中。

答曰：此細身不可得。若有細身，應有處所可得。如五藏，四體一一處中求，皆不可得。

問曰：此細身微細，初死時已去，若活時則不可求得，汝云何能見？又此細身非五情能見能知，唯有神通聖人乃能得見。

答曰：若爾者，與「無」無異。如人死時，捨此生陰，入中陰中。是時，今世身滅，受中陰身，此無前後，滅時即生。譬如蠟印印泥，泥中受印，印即時壞，成壞一時，亦無前後。是時，受中陰中有，捨此中陰。受生陰有，汝言：細身即此中陰，中陰身無出無入。譬如然燈，生滅相續，不常不斷。佛言：一切色眾，若過去、未來、現在、若內、若外、若麤、若細，皆悉無常。汝神微細色者，亦應無常斷滅，如是等種種因緣，可知非色相。

【破神無色相】

神非無色相，無色者，四眾及無為。

A. 四眾無常故，不自在故，屬因緣故，不應是神。

B. 三無為中，不計有神，無所受故。如是等種種因緣，知神非無色相。

如是天地間，若內若外，三世十方，求我不可得。但十二入和合生六識，三事和合名觸，觸生受、想、思等心數法。是法中，無明力故身見生，身見生故謂有神。是身見，見苦諦、苦法智及苦比智則斷，斷時則不見有神。

【雖念念生滅無常，能分別知色】

汝先言：「若內無神，色識念念生滅，云何分別知色青、黃、赤、白？」
【破：】汝若有神，亦不能獨知，要依眼識故能知。若爾者，神無用也。眼識知色，色生滅，相似生，相似滅，然後心中有法生，名為念。是念相有為法，雖滅過去是念能知。如聖人智慧力，能知未來世事。念念亦如是，能知過去法。若前眼識滅，生後眼識，後眼識轉利有力。色雖暫有不住，以念力利故能知。以是事故，雖念念生滅無常，能分別知色。

【誰在輪迴？誰在解脫？】

又汝言：「今現在人識新新生滅，身命斷時亦盡，諸行罪福，誰隨誰受？誰受苦樂？誰解脫者？」
今當答汝：
A. 今未得實道，是人諸煩惱覆心，作生因緣業，死時從此五陰，相續生五陰。譬如一燈，更然一燈。又如穀生，有三因緣：地、水、種子。後世身生，亦如是：有身、有有漏業、有結使，三事故後身生。是中身、業、因緣，不可斷不可破，但諸結使可斷。結使斷時，雖有殘身、殘業，可得解脫。如有穀子、有地，無水故不生。如是雖有身、有業，無愛結水潤則不生。是名雖無神，亦名得解脫。無明故縛，智慧故解，則我無所用。

B. 復次，是名色和合，假名為人。是人為諸結所繫，得無漏智慧爪，解此諸結，是時，名人得解脫。如繩結、繩解，繩即是結，結無異法，世界中說結繩、解繩。名色亦如是，名色二法和合，假名為人。是結使與名色不異，但名為名色結，名色解。受罪福亦如是，雖無一法為人實，名色故受罪福果，而人得名。譬如車載物，一一推之，竟無車實，然車受載物之名，人受罪福亦如是，名色受罪福，而人受其名，受苦樂亦如是。如是種種因緣，神不可得。神即是施者，受者亦如是。汝以神為人，以是故，施人不可得、受人不可得，亦如是如是種種因緣，是名財物、施人、受人不可得。

（三）三事不可得（大正25，150a17~25）

      問曰：若施於諸法是如實相，無所破、無所滅、無所生、無所作，何以故言三事破析不可得？

答曰：如凡夫人見施者、見受者、見財物，是為顛倒妄見，生世間受樂，福盡轉還。是故佛欲令菩薩行實道，得實果報，實果報則是佛道。佛為破妄見故，言三事不可得，實無所破。何以故？諸法從本已來，畢竟空故。如是等種種無量因緣不可得，故名為檀波羅蜜具足滿。

※總結：

（一）施物不可得（大正25，147b8~148a22）

1、三種有：相待有，假名有，法有。
（阿毘達磨立二有、三有、五有，參見印順導師著《空之探究》，p.236~p.237）

2、三種空：分破空，觀空，十八空。（大正25，147c21~148a22）

（參見印順導師：《中觀今論》p.70~p.73）

  ☆「觀空」：a、《大毘婆沙論》卷56，大正27，288b

                   b、印順導師著《大智度論之作者及其翻譯》（增注本），p.55~p.56

                   c、印順導師著《印度佛教思想史》，p.161~p.163；p.271~272

                   d、印順導師著《性空學探源》，p.161~p.162

（二）施者、受者不可得（大正25，148a23~150a17）

（三）三事不可得（大正25，150a17~25）
十八、行布施波羅蜜時，如何生六波羅蜜？
1、布施生布施波羅蜜（大正25，150a27~b25）

2、布施生尸羅波羅蜜（大正25，150b25~c29）

3、布施生忍辱波羅蜜（大正25，150c29~151a11）

4、布施生精進波羅蜜（大正25，151a11~152a21）

5、布施生禪定波羅蜜（大正25，152a27~c8）

6、布施生般若波羅蜜（大正25，152c8~153a23）

      ※另參見《大智度論》卷45，大正25，385c24~386a13；387b23~c9。
《大智度論》卷80，大正25，623b8~27；624a13~b21。
《大智度論》卷91，大正25，701b17~702a23。
� 參見印順導師《性空學探源》，p.153~p.154。


� 參見印順導師《性空學探源》，p.152~p.159；印順導師《空之探究》，p.234~p.237。


� 參見印順導師《性空學探源》，p.153~p.154；印順導師《空之探究》，p.237。


� 參見印順導師《中觀今論》，p.70~p.71：「《大智度論》卷12說有三種空：一、分破空，二、觀空，三、十八空。「分破空」，即臺宗所說的析法空。如舉疊為喻，將疊析至極微，再分析到無方分相，即現空相，所以極微名為「鄰虛」。這是從佔有空間的物質上說，若從佔有時間者說，分析到剎那──最短的一念，沒有前後相，再也顯不出時間的特性時，也可以現出空相。由此分破的方法，分析時空中的存在者而達到空。「觀空」，這是從觀心的作用上說。如觀疊為青，即成青疊；觀疊為黃，即成黃疊等。十遍處觀等，就是此一方法的具體說明。由觀空的方法，知所觀的外境是空。這境相空的最好例子，如一女人：冤仇看了生瞋，情人見了起愛，兒女見了起敬，鳥獸望而逃走。所以，好惡、美醜，都是隨能觀心的不同而轉變的，境無實體，故名觀空。「十八空」，《般若經》著重在自性空。自性空，就是任何一法的本體，都是不可得而當體即空的。」另外請參見印順導師《初期大乘佛教之起源與開展》，p.139~p.140。


� 關於「極微」，請參見《大毘婆沙論》卷136，大正27，702a。


� 印順導師《印度佛教思想史》，p.271~p.272：唯識所現的思想，是這樣來的。又如《攝大乘論本》說：「諸瑜伽師於一物，勝解種種各不同；種種所見皆得成，故知所取唯有識」。《阿毘達磨大乘經》所說唯識的理由，主要也還在禪觀的經驗。但禪觀經驗，不是一般人所知的，這怎能使人信受呢？《般舟三昧經》說了多種夢境，及麻油、水精、淨水、明境，能見自已影像的譬喻。《解深密經》也說明鏡境喻。《阿毘達磨大乘經》說：「菩薩成就四法，能隨悟入一切無義」。在定慧經驗外，又多舉一例：如人見是水，魚見是窟宅，鬼見為火，天見為七寶莊嚴。不同類的有情，所見彼此「相違」，可見唯是自心的變現。依瑜伽行而引出的「三界唯心」，「萬法唯識」，在瑜伽者是修驗所證明的，但萬象森羅，說一切是唯識所現，到底是一般人所不容易信解的。《大毘婆沙論》卷56〈蘊第二中一行納息第2之1〉，大正27，288b14~288c1：「阿毘達磨諸論師言：所繫事是實，能繫結亦實，補特伽羅是假。犢子部說：所繫事是實，能繫結亦實，補特伽羅亦是實。譬喻者：說能繫結是實，所繫事是假，補特伽羅亦假。問：彼何故說所繫事是假耶？答：彼說有染與無染境不決定，故知境非實。謂如有一端正女人，種種莊嚴來入眾會，有見起敬、有見起貪、有見起瞋、有見起嫉、有見起厭、有見起悲、有見生捨，應知此中，子見起敬、諸耽欲者見而起貪、諸怨憎者見而起瞋、諸同夫者見而起嫉、諸有修習不淨觀者見而起厭、諸離欲仙見起悲愍，作如是念：此妙色相不久當為無常所滅、諸阿羅漢見而生捨，由此故知境無實體。彼說非理，所以者何？若境非實，應不作緣，生心心所，若爾，應無染淨品法，補特伽羅定非實有。」另外請參見印順導師《印度佛教思想史》，p.161~p.163；印順導師《性空學探源》，p.161~p.162。


� 十八空，請參見《大智度論》卷31，大正25，285b~296b。


� 參見印順導師《佛法概論》，p.109~p.113。


� 參見印順導師《性空學探源》，p.59~p.72。


�參見印順導師《空之探究》，p.227。


� 參見印順導師《空之探究》，p.92~p.101。


� 參見《大智度論》卷70，大正25，546b；印順導師《中觀論頌講記》，p.186、p.261。





PAGE  
90

